
13 Lerdo Consejería Propietaria
14 Lerdo Consejería Suplente
15 Lerdo Consejería Suplente
16 Cuencamé Consejería Propietaria
17 Cuencamé Consejería Propietaria
18 Pueblo Nuevo Presidencia
19 Pueblo Nuevo Consejería Suplente

JIXUM MAAKOB. Nam mi’ ba jimda’ nam pai’ ba ja a’nda’ na jaroi’ gio nam mi’ ba ja darsa’:

No. ACTIVIDAD PLAZO

1 Pui’ ba tɨi’ya’ na bar am gui’ na bhaan tum bai’ñ gu el Con-
sejo General

21 bhaan gu agosto 2023 bhaan gu 
oidha’

2 Nai’ ba tu mattuda’ am gui’ na bhaan tum bai’ñ 22 dɨr gu agosto mu ju’nkat 01 bhaan 
septiembre 2023 bhaan gu oidha’

3 Jum daasa’ am gui’ nam mix chu juanak 28 dɨr gu agosto mu ju’nkat 01 de 
septiembre 2023 bhaan gu oidha’

4 Nam ba tɨgia’ gu u’uan gio nam tɨgia’ no’m jir sɨlhkam gio 
nax io’m tum aa’

04 dɨr 08 ju’nkat gu septiembre 2023 
bhaan gu oidha’

5 Na pai’dhuk tɨm nɨnɨi’ñdha’ nam ba’ tu echkada’ no’ mɨt tu’ 
cham pui dhuu

11 dɨr mu 12 ju’nkat bhaan gu septiem-
bre 2023 bhaan gu oidha’

6 Na pai’dhuk tum echka’nda’ no’ tu’ cham pui’m duu 13 gio 14 de septiembre 2023 bhaan 
gu oidha’

7 Nam ba tu mattuda’ na jax ja’k bii gui’ na mɨt ja tɨɨ gu u’uan 18 bhaan gu septiembre 2023 bhaan 
gu oidha’

8 Na pai’dhuk jix bhaai’ nam mi aichdha’ gu u’uan na mi 
dhaaka’ no’ tu’ cham pui’m ɨlhi’ñ 

19 gio 20 bhaan gu septiembre de 
2023 bhaan gu oidha’

9 Na pai’dhuk tum echka’nda’ bhan gui’ na tu’ cham pui’m 
ɨlhi’ñ

21 dɨr mu 28  ju’nkat bhaan gu sep-
tiembre 2023 bhaan gu oidha’

10 Ba tum mattuda’ nam pai’dhuk tu ja tɨkkada’, nam jaroi’ tɨ 
tɨkkada’ gio nam jax ja’k tui’dhi’ gui’ nam mi’x chu juanak 

29 bhaan gu septiembre 2023 bhaan 
gu oidha’

11 Tɨm tɨgia’ na pai’ tu daa na mɨt tu’ kam ba tu jua gio nam 
tu’x maat gio ba’ nam tu ja tɨkka’

02 dɨr mu 06 jugɨt bhaan gu octubre 
2023 bhaan gu oidha’

12
Ba tum mattuda’ nat jax ja’k tum bii bhaan gui’ na mɨt tɨtɨɨ 
gu u’uan na mi tu daa na mɨt tu’ ka’m ba tu jua gio nam tu’x 
maat gio na mɨt tu ja tɨkki 

13 bhaan gu octubre 2023 bhaan gu 
oidha’

13 Na pai’dhuk jix bhaai’ nam mi aichdha’ gu u’uan na mi 
dhaaka’ no’ tu’ cham pui’m ɨlhi’ñ

16 gio 17 bhaan gu octubre de 2023 
bhaan gu oidha’

14 Na pai’dhuk tum echka’nda’ bhan gui’ na tu’ cham pui’m 
ɨlhi’ñ

18 dɨr mu 24 jugɨt bhaan gu octubre 
2023 bhaan gu oidha’

15 Ba tum jumpada’ gio nam pui’ ba tɨi’ya’ na bar am gui’ nam 
jaroi’ bha ja aaga’

01 dɨr mu 10 jugɨt bhaan gu noviembre 
2023 bhaan gu oidha’

16
Na pai’dhuk gui’ nam ja a’mkam mi’p tui’ka’ gu partidos 
políticos jup duñia’ gu u’uan no’m cham ja aa’ gui’ na mɨt 
mi’ ba ja darai mi’ gu Consejo Municipal Electoral

10 dɨr mu 24 jugɨt bhaan gu noviembre 
2023 bhaan gu oidha’

17 Nam pai’dhuk tu echka’nda’ bhaan gui’ na tu’ cham pui’ 
ɨlhi’ñ

25 dɨr mu al 30 jugɨt bhaan gu noviem-
bre 2023 bhaan gu oidha’

18 Nam pai’dhuk ba tu mattuda’ nam jaroi’ mi bi’ya’ Jano’ dɨr 01 bhaan gu diciembre 2023 
bhaan gu oidha’

19 Nam pui’ ba tɨi’ na sɨlhkam tu juana’ gio nam mi’ ba daraibu’ 01 dɨr 06 ju’nkat gu enero 2024 bhaan 
gu oidha’

MAMBƗX. Bɨx gui’ na mu tum mattudidha’ bhai’ ja’k pui’ tum duñiidha’ na pai’ gu internet garam gu Instituto 
Electoral y de Participación Ciudadana del Estado de Durango https://www.iepcdurango.mx, dai gui’ cham no’ 
jum aa’ nam dɨlh mu ja aichdha’ gui’ nam jaroi’ jix chu juanak, dhi’m mu tu jotsa’ gu correo kɨ’n gui’ nam bhai’ 
daasa’ gio nam aa’ nam pui’ bam tɨi’ya’ na mɨt mu tu joot gui’ nam jaroi’x chu juanak jotmɨda’ nam pai’dhuk dɨr 
mu tu jotsa’, pui’ ja’k jim kai’chɨt na gu jaroi’ na cham pui’ tu duñia’ bhan gu ma’n o’m makob horas gatuk dɨr nam 
pai’dhuk mu tu jotsa’, pui’ bam tɨi’ya’ na mɨt ba ja a’ñ. 
MAMBƗX MA’N. Nam jax ja’k ja machia’. Gu ja’tkam nam jix chu juanak jum aa’ nam ja machia’ bhan na jax 
dhi’ñi:
NAM TƗGIA’ NA MƗT JƗ’X TU’ KA’M BA TU JUA GIO NAM TU JA TƗKKA’
Gui’ na jɨ’x tɨtɨgia’ jir 100%, mi’dhɨr nam xi ja nɨidhat dhi’ñi na ya’ni jum a’ga’:
I. Nam tɨgia’ na mɨt jɨ’x tu’ ka’m ba tu jua: bia’ka’ 30% gu bɨx na tu’ jax jum duñia’ gio na ja’pni ja’k jum duñia’ 

nam ya’ ba jimda’, ja’pni ja’k duñiixka’:
1. Nat jɨ’x jax ba duu gio na tu juan: 20%
2. Na jai’ mija’p jup tui’ka’ na pai’ gu actividades cívicas gio sociales: 5%
3. No’ jix chu maat bhaan gui’ nam tum bhotaar: 5%

Jup jum duñia’ gu u’uan nam pai’ ja daasa’ gu ja’tkam nam jix chu juanak na jir am ka’ nam mi tu juana’ nam ba’ 
ba tu ja tɨkkada’.
II. Nam tɨtɨkka’: bia’ka’ 70% gu bɨx na tu’ jax jum duñia’ nam ya’ ba jimda’ gio na ja’pni ja’k jum duñia’:

a) Na pui’ ja’k tu duñia’ na jax jum kai’ch na jax ja’k tum bhotaar bia’ka’ 15%
b) Na jir a’mka’ na mi tu juana’ bia’ka’ bia’ka jɨ’k 55%, ja’p ja’k duñiaxka’ na jax ya’ni jum a’ga:

	� Nar jix aixkam ka’: 15% 	� Negociación: 15%
	� Nax bhai’ka’ na jax chɨi’ya’: 10% 	� Nax bhai’ tu juanda’ gio jix bhai’kam: 5% 
	� Na mui’ maap jix maatɨt tu juanda’: 10% 

Nam pai’dhuk ba tɨtɨgia’ na mɨt jɨ’x tu’ ka’m ba tu jua gio nam ba tu ja tɨkkada’, ba ja aaga’ am nam jaroi’ mi bi’ya 
xi ñɨidhidhat dhi’ na ya’ni jum a’ga’:
	� Nam u’ub gio chichio’ñ maap mi’p tui’ka’; 	� Na jix maatɨ’ka’ na jir jix bhai’kam gio na jix bhai’ tu juan;
	� Na jax aixim tum bua ya korian; 	� Na jix chu matka’ bhaan gui’ na jax ja’k tum bhotaar, gio 
	� Na tu’kam nɨi’ñdha’ nam jax kai’chdha’ gu ja’tkam; 	� Na jabɨm tu juanda’ gu comunidades piam gu ja’tkam.

MAMBƗX GOOK. Gui’ nam tu ja tɨkkada’ jir virtual ka’, bhaan xim palhbui’ñdhat gui’ na jax ja’k tum mattu’n gio 
na kɨ’n tum mattu’n, na ba’ pui’ tum duñia’, mi jai’ch ka’ am gui’ na kɨ’n jix bhaai’, pui’ na jax: computadoras gio 
gui’ na bhaan tum a’ga.
Gui’ na bhaan mix maatɨ’ ka’ na jaroi’ bi’ya’ bhai’m jup tui’ka’ internet ta’m https://www.iepcdurango.mx, cham 
maakab ji bua’t gui’ nam mu tu ja mattuda’ gui’ nam jaroi’ mi’x chu juanak bhan pui’ na jax jum kai’ch gu MAMBƗX 
ka’m na ya’ jim dhi’ na bhaan tum bai’ñ.
MAMBƗX BAIK. Nam jup jum duñia’ gu Consejos Munipales Electorales, xi ñɨidhat am nam u’ub gio chichio’ñ 
mi’p tui’ka’ nam ba’ bhaan siguurta’ na jɨ’x jix bhaai’ka’, nam mi’ tu juana’ ma’n na jax gu u’ub gio gu chichio’ñ, 
na jax bɨx aixim tum bua ya Korian; nam jabɨm tu juanda’ gu comunidades gio gu ja’tkam; na jix maatɨ’ ka’ na jir 
jix bhai’kam gio nax bhai’ tu juanda’; na tu’ ka’m tɨ tɨi’ñdha’ nam jax chɨi’ya’ gu ja’tkam gio nax chu matka’ bhaan 
gui’ na jax ja’k tum bhotaar.
Pui’ up, xi nɨidhidhat nap pai’dhuk ja aaga’ na jaroi’ mi tu juana’ mi na pai’x bhaai’, nat jax ja’k tum bii bhan gu 
SUP-REC-277/2020, na ba’ dhi’ pui’ kai’ñkam jam mi’p xi ja bapsa’ gui’ nam cham bhai’p tu’i’ ja’p na jax gu         
LBGTTTIQ+, biipibop, jagɨ’gɨr gui’ nam jɨ’k 60 oidha’ ba bia’, ja’tkam gui’ nam jir jix kakokkam, o’dam gio jai’ 
o’dam piam afrodescendientes. Dhi’ na bɨɨpɨ’dɨr, na ba’ bhaan jum soo’mdha’ nam cham maap jup tui’dhi’ pu 
bajɨkdɨr gu jɨ’k gu ja’tkam nam cham bhai’ pui’ tu bua bhaan gui’ na tu’ ja a’mkam ñiok, a ba’ dhi’ kɨ’n sɨlhkam jai’ 
mi’p tui’ka’ am, nam jir ma’n nam jax tui’gɨda’ bhaan gu ja bɨxchu’, gu tu’ na jax jum bua gio na pai’x bhaai’ka’ 
nam tu’ jax dhuñia’ na puchu’m tu bia’ am bɨx gu ja’tkam. Na ba’ bhaan dhi’ jum aa’ gu tu’ na bhaan jix maatɨ’ka’ 
nam jir mi’kam gu jaxchu’m gu ja’tkam nam cham bhai’p tu’i’ nar ja a’mkam bhai’p tu’i’.
MAMBƗX MAAKOB. Gu ja’tkam nam ba ja umua’ñdha’ na mi bapkia’ na pai’ gu Consejos Municipales Electo-
rales, cham dai jɨ’k pɨx jum aa’ nam bia’ka’ gu U’uan na mi tu daa nap jax ja’k tui’dhi’ nap tu juan na tu maak gu 
Servicio de Administración Tributaria (SAT) na chakui jɨ’k baik masa’n juruñdha’ na pai’dhuk mum aichdha’, gio 
nam aa’ nam mu aichdha’ dhi u’uan mi’ na pai’ gu Direccion de Organización Electoral, bɨɨpɨ’dɨr nam pai’dhuk 
pui’ ba tɨi’ya nam jix bhai’ mi tu juana’ na mi’ pui’ kai’ch MAMBƗX JIX CHAMAM ka’m bhaan dhi’ kɨ’n tum bai’ñ. 
Dhi’ na bɨɨpɨ’, na bhaan pui’ tum duñiidha’ na jax chu daaxix mi’ gu xibkamta’m 4.0 gu Comprbantes Fiscal Digital 
por Internet (CFDI) nat bhaan pui’ ba ji chum duu jano’ 1 bhan gu enero 2023 bhaan gu oidha’.
MAMBƗX JIX CHAMAM. Bɨx gu ja’tkam nam bhai’x chu juanak ka’ na mɨt ba ja aa na mi’ bapkia’ nam bhaan jup 
duñia’ gu Consejos Municipales Electorales, bɨɨpɨ’dɨr nam ba’ mi’ ba tu juana’, jix gɨ’m pui’ tɨi’ya’ am bhaan na 
jax ja’k tu daaxix na bhaan jix bhaai’, dhi’ ba’, gu Secretarías gio Consejerías mi’ ja’p kam na pai’ bam aa’, pui’ tu 
duñia’ am buiñor gu Presidecnia, gio dhi’ ba’, bɨɨpɨ’dɨr buiñor gu Consejo General, dhi’ na ya’ bam a’ga’ pui’ tum 
duñia’ jano’ 01 dɨr mu 06 ju’nkat gu enero 2024 bhaan gu oidha’ gio ba’ nam ja makia’ gu u’uan na mix maatɨ’ ka’ 
nam mi’ ba tu juan bhaan gu gook na tum bhotaaru’ dai ya’ mia’n. Dhi’ bhaan na jax ba tu daaxix gu artículo 106, 
numeral 2, mi’ kam na pai’ gu Ley de Instituciones y Procedimientos Electorales para el Estado de Durango gio 
ba’ gu artículo 17, numeral 6, mi’ na pai’ gu Reglamento na kɨ’n gu jaroi’ ba aaga’, nam makia’ gio nam mai’ jotsa’ 
gu ja’tkam bhai’kam Presidencias, Secretarías gio Consejerías mi’ kam Consejos Municipales Electorales bhai’ 
kam Instituto Electoral y de Participación Ciudadana Korian kam.
MAMBƗX JIXUM MA’N. Ba’ no’, ya’dɨr dhi’ bhaan tum bai’ñ jim piam tu’ na pɨx kɨ’n gatuk na pai’dhuk makia’ gu 
jaroi’, mi’ bax bhaai’ na tu juana’ gu jaroi’ na pai’dhuk tum Bhotaarda’ ya’ mia’n 2023-2024, jup jum duñia’ ma’n 
gu u’uan nam mi’ bia’ka’ ba’ jano’ juugɨt na pai’dhuk tɨm tɨɨmo’ na tum Bhotaaru’, nam mi dhaaka’ nam jax chɨɨ’ 
gu ja’tkam na mɨt cham ja umua’ gio no’ mɨt jix io’m tɇ’kɨb ai na mɨt tu ja tɨkki, dhi’ pui’ kai’ñkam na ba’ no’ ba 
jai’ch gio up na tu’ ka’m tum juana’ dhi’ mi tu juana’ gu ja’tkam nam mi’ daaka’, chamtu’ jum a’nda’ nam gio mudɨr 
bhai’p ji bhɨichdha’.
MAMBƗX JIXUM GOOK. No’ tu’ cham yam a’ga dhi’kam na bhaan tum bai’ñ jix bhai’ tu aagi’ñdha’ gu Consejo 
General bhai’ kam Instituto Electoral y de Participación Ciudadana Korian kam.
MAMBƗXJIXUM BAIK. Gui’ na jɨ’k jix bhaai’ka’ nam tu juana’ na ya’ ba jim dhi’ ka’m na bhaan tum bai’ñ jix bhaai’ 
nam gamaja’k pup ka xi bhɨichdha’ no’t jaroi’ ampɨk bhai’ ba aich gu u’uan na kɨ’n cham bhai’ ka tu juanam no’t 
pub a bus dhi’ na bhan tum bai’ñ gio ba’ no’ mi’ bhaan ka tum juantu’, na ba’ dhi’ bhaan jum gaaga’ am nam jaroi’ 
mi’ tu juana’ xi ñɨidhat na jax chu daaxix mi artículo 107 ka’m, numeral 1, fracción II mi’ kam na pai’ gu Ley de 
Instituciones y Procedimientos Electorales para el Estado de Durango.
No’t tu’ champɨk piam no’ jix bhai’ kax maachim dhi’ na bhaan tum bai’ñ, mui’ xi chu ua’na na pai’ dhi correo 
electrónico dir.organizacion@iepcdurango.mx, piam gu gu teleefonos ta’m (618) 825-25-33, (618) 825-03-28, 
(618) 812-67-58, mi’ na pai’ gu extensión 136.

NA JAX JA’K TUM DUÑIA’ :
MA’N. Jix bhaai’ nam participaaru’ gu ja’tkam no’ jix aa’ nam mi’ tu juana’ no’ jix bhaai’ mi’ Consejos Municipales 
Electorales bhai’ Instituto Electoral y de Participación Ciudadana Korian kam mi’ na pai’ gu municipios Korian, 
Guadalupe Victoria, Mapimí, Gómez Palacio, Lerdo, Cuencamé gio Pueblo Nuevo, bhaan pui’ na jax bam kai’ch 
dhi’ na bhaan tum bai’ñ. 
GOOK. Gu ja’tkam nam bhai’x chu juanak ka’ bhai’ na pai’ jix bhaai’ na pai’ gu Consejos Municipales Electorales 
bhai’kam Instituto Electoral y de Participación Ciudadana del Estado de Durango, gio no’ mɨt mi’ pu ba tu jua 
bɨɨpɨ’dɨr nat tum bhotaaru mi’ gu jaxchu’m Consejería Propietaria piam Suplente, jix bhaai’ nam participaaru’ gu 
jaxchu’m ka’m nax bhaai’ka’ pui’ na jax gu Presidencia piam Secretaría mi’ kam Consejo Municipal Electoral, gu 
jaroi’ no’m jir presidentes kat jix bhaai’ nam participaaru’ gui’ ka’m nax bhaai’ gu Consejería Propietaria piam Su-
plente piam gu Secretaría del Consejo; gio ba’ gu ja’tkam na mɨt mi’ ba tu jua na pai’ gu Secretaría del Consejo 
jix bhaai’ nam participaaru’ bhaan gu Presidencia piam Consejería Propietaria piam Suplente.
BAIK: Gu ja’tkam no’m jix aa’ nam tu juana’ mi’ no’ jix bhaai’ mi’ja’p jaxchu’m gu Consejos Municipales Electo-
rales del Instituto Electoral y de Participación Ciudadana del Estado de Durango, jum aa’ nam ja’pni ja’k tui’ka’ 
na dhi’ñi:

NA TU’ JUM AA’:
I. Na jir ma’nkam ka’ jix bhai’ bhaan pui’ tu buada’ gui’ na tu’ a’mkam ñiok na tu bhotaarda’ gio nam bhotaaru’;
II. Na jir ma’nkam ya’ kam ka’ piam na bia’ka’ gu u’uan na bhaan jix maatɨ’ ka’ na ya’ ba kio jɨ’k gook oidha; 
III. Na jix bhai’ chu kioka’; 
IV. Na bia’ ka’ gu credencial ga’n gui’ na bhaan tu bhotaar bɨnkam gu pooto gio na pui kɨ’n jix bhai’ na tu’ jax 

jum duñia’;
V. Na cham jir Secretaria ka’ piam Secretario del Despacho del Poder Ejecutivo, nichchu’ Fiscal piam Vice-

fiscal bhai’ Estado, nichchu’ Subsecretaria piam Subsecretario piam Oficial Mayor bhai’ na pai’ tum juan 
gobierno pui  estatal piam municipal, dai jɇ’ ji  no’t bhai’dhɨr ba bus, jɨ’k ma’n oidha’ bɨɨpɨ’dɨr nam pai’dhuk 
bhai’ ba daasa’;

VI. Na cham jir dhi’ ka’ gio na cham jɨ’xkat jir dirigente nacional ka’, estatal piam municipal mi’ gu jaxchu’m 
partido político ka’m jɨ’k baik oidha’ n aba jurnia’;

VII. Na cham bhotaaru gu ja’tkam mi dhaasa’ mi pai’ na tu juanda’; gio nam chamtu’ pai’m da’nsada’ nar kandi-
daatuka’ mi’ na tum bhotaarda’ jɨ’k baik oidha’ na jurnia’ nam pai’dhuk mi dhaasa’;

VIII. Na jix maatɨ’ka’ nar jix bhai’kam gio na bia’ka’ bɨx gu matda’ nam a’nda’ na bhaan jix bhai’ tu juana’ mi’ na 
tu’ jax bua;

IX. Na jir ma’nkam ka’ gui’ na mɨt ba kuu gu tu’ kɨ’n no’ jum ua’tulh, dai jɇ’ ji no’ cham pui’ ɨlhdhat mam ua’tulh 
piam no’ na cham ji chɨnɨidhat;

X. Na cham mi dhaaka’ na pai’ gu Registro de Personas Sancionadas en Materia de Violencia Política jabui 
gu u’uab dai nam jir u’ub bhai’ kam Instituto o del Instituto Nacional Electoral; gio

XI. Nam cham pui’ñi ja’k tui’ka’ na jax dhi’ na ya’ tu daa:
a) Nam cham pui’ ja’k ji tɨ’ix ka’ na jix ua’ñdhix ja’tkam jabui piam gui’ na pui’ñi ja’k tu’m, pui’ na jax no’t 

jaroi’ ma mua, no’ koktulhi’ñ gu tukga’n gu jaroi’, no’ buam bua gu jaroi’ dai na cham pui’ ɨlhi’ñ na jaroi’ 
jix joi’ñ;

b) Na cham pui’ ja’k tɨ’ix ka’ na jix ua’ñdhix ja’tkam jabui piam gui’ na pui’ñi ja’k tu’m, no’t ma kokda’ gu 
joñga’n, no’t ba ja kokda mi’ gu jaja’nni’ñ piam mi kiicham, no’t agree’n bɨma’n boi gu jaroi’, no’ tu’ pɨx 
nɨi’ñ gio na cham bhotaarum gu jaroi’ dai nam jir ubii; piam

c) Na cham pui’ ja’k tɨ’ix ka’ na jix ua’dhix na cham tu’ ka’m ja nɨi’ñ gu mamra’n.

MAAKOB. Na ba’ ja bubuasdha’ dhi’ na tu’ jum aa’ na bɨɨpɨ’dɨr bam aa’, gu ja’tkam nam mi’x chu juanak jum 
aa’ nam mu tu jotsa’ correo lectronico ta’m dɨr mija’k na pai’ dhi’ñi reclutamiento@iepcdurango.mx ,gui’ nam tu 
eskaneaaru’ pdf ta’m dhi’ñi dhi u’uan:
1. Acta de nacimiento;
2. Credencial gui’ na kɨ’n tu bhotaar, bɨx gokkapdɨr;
3. U’uan na dɨlh mi pirmaaru’ gu jaroi’ mi’p tui’dhi’ (Jir dhi’ na mi jim 5 mi’p tu’i’  www.iepcdurango.mx), na pai’ 

gu ma’nkam na bhai’ chu juanam ja’p jix gɨ’m mi tu a’nda’:
a) Na jix bhai’ bhaan tu’ jax buada’ gui’ na tu’ amkam ñiok nar ma’nkam, na tu bhataarda’ gio nam dhi’ 

bhotaaru’;
b) Na jir ma’nkam ka’ ya’ korian piam na bia’ka’ gu u’uan na bhaan jix maatɨ’ na ya’ ba kio jɨ’k gook oidha’; 
c) Na cham pai’m da’nsada’ nar kandidaatoka’ piam nam mi daasa’ gu ja’tkam mi pai’ na tu juana’ gu baik 

oidha’ bɨɨpɨ’dɨr nam pai’dhuk mi’ ba daasa’; 
d) Na cham mi’ tu juanda’ piam na cham puchu’m kam tu juanda’ gu dirección nacional, estatal piam mu-

nicipal mi’ jaxchu’m partido político ta’m gu baik oidha’ bɨɨpɨ’dɨr nam pai’dhuk mi’ ba daasa’; 
e) Na cham soo’mdhixka’ na tu juana’ mi ja’p gobierno bui sian ar jaxchu’m institución pɨx pública federal, 

local piam municipal; 
f) Na cham bhai tu juanda’ Secretaría del Despacho del Poder Ejecutivo, bhai’ Fiscalía piam Vicefiscalía 

del Estado, bhai’ Subsecretaría piam Oficialía Mayor bhai’ na pai’ tum juan gobierno bui pública estatal 
piam municipal, dai jɇ’ ji no’ no’t bhai’dhɨr ba bus, jɨ’k ma’n oidha’ bɨɨpɨ’dɨr nam pai’dhuk bhai’ ba daasa’;

g) Nam jix matka’ na jir jix bhai’ kam; 
h) Nam jix a’nda’ na pui’ ja’k tum duñia’ na jax chu daaxix bhaan dhi’ na kɨ’n tum bai’ñ; y  
i) Na bɨɨx gu matda’ na, bhaan dhi’ na kɨ’n tum bai’ñ, makia’ am gu Instituto jix bhai’x maaxka’ gio nar 

sɨlhkam ka’.
4. Gu u’uan na bhaan jix bhaai’ baik kim gu baik (Jir dhi’ na mi jim 6 mi’p tu’i’  www.iepcdurango.mx), dɨlh mi’ xi 

pirmaaruji, na pai’ mim a’gada’ jix bhai’ na mɨt chakui pai’ kuu piam ku mɨt ku’mraru na pui’ tɨ’ix ka’ nat kokda’ 
gu jooñga’n piam jaja’nni’ñ, piam na jaroi’ pɨx no’ dai na jir ubii piam jir chio’ñ gu jaroi’ na pui’ bua muja’p jix 
ɨxchuxim piam mija’p maaxik, no’t agree’n bɨma’n boi gu jaroi, no’ buam bua gu jaroi’ dai na ji nɨidhat na jaroi’ 
jix aa’ piam no’ ɨ’xchu nam cham tɨgia’ gu jaroi’; gio na cham jir dhi’ ka’ gu ma’nkam ka’ gui’ na cham tu’ ka’m 
ja nɨi’ñ gu mamra’n;

5. Gui’ na bhaan mix maati’ ka’ na jir pai’ ja’k kam, dhi’ pɨk, gu distrito na pai’ ja’k tu bhotaar mi’ nar pai’ kam piam 
municipio na jaxchu’m kɨ’n mi’p tui’dhi’, na chakui baik masa’n jurnia’ na pai’dhuk mu aichdha’;

6. U’uan na mi tu daaka’ bɨɨx na tu’ ka’m ba tu juan, gio ba tum mamtux pooto bɨnkam gio na mi dɨlh mi pirmaa-
ru’ (Jir dhi’ na mi jim 3 mi’p tu’i’ www.iepcdurango.mx), na dhi’ mi jimda’, gu jai’ up na tu’m aa’, na jax chɨɨ’; 
na pai’ kio, teléfono, correo electrónico; nat jɨ’x ba tu jua, na jɨ’x jix chu maat, nat jɨ’x ba tum mamtux, nat jɨ’x 
ba tu daa, nat jɨ’x ba tu mamtux gio na tu juan; nat tu’ ba tu mattuda, no’ tu’ tu ga’ra; no’t mɨt tu bhotaaruk mi 
dhai mi pai’,  no’ jabɨm tu juan gu comunidades piam ja’tkam gio, bɨx kap na jix jix bhaai’, na jax kai’ñkam 
mi’p tui’ñgɨda’;

7. Tlhi’chkixkam ma’n oojata’m mi tu daaka’ gui’ nat tu’ kam ba tu jua (Jir dhi’ na mi jim 4 mi’ jup tu’i’                           
www.iepcdurango.mx), na ja’pni chu’m kɨ’n mi tu ua’ñixka’ Arial 12, cham mi dhaaka’ na pai’ kio, nichchu’ 
teléfono, nam kɨ’n mu tu mattuda’;

8. No’ pui’ñi ja’k, nat pai’ ja’p ba tu mattuda, gui’ na bhaan jix maatɨ’ nat pai’dhɨr bus, u’uan na bhaan jix maatɨ’ 
ka’ na gu ma’nkam na bhai’x chu juanam jix chu maat na ba’ bhaan jix bhai’ tu juana’ na tu’ jax buada’; dhi’ 
pɨk gu matda’ gio na tu’ bax matka’ bhaan gui’ na jax ja’k tum bhotaar.

9. Gui’ na bhaan jix maatɨ’ nat jɨ’x ba tum mamtux.
10. Na mi chu ua’ñix ka’ jɨ’k gook ka’m gu u’uan, na jax ja’k jix a’nda’, mi pirmaarixhcu’nda’, na pai’ mi a’nda’ 

na jax kai’ñkam bhai’ jix aa’ na jir dhi’ ka’ gu ma’nkam nam bhai’ daasa’ na tu juana’ gu jaxchu’m ka’m na jix 
bhaai’ na ya’m a’ga dhi’ na bhaan tum bai’ñ. 

11. Pirmaarixkam gu u’uan kɨ’n pui’ tɨi’ya’ na jix aa’ na tu’ kɨ’n jax dhuñia’ gui’ na bhaan jix maatɨ’ nar ja-
roi’dha’ na pai’dhuk bhaan tum juantu’nda’ dhi’ na bhaan tum bai’ñ (Jir dhi’ na mi jim 10 mi’ jup tu’i’                                              
www.iepcdurango.mx).

JIX CHAMAM. Gu ja’tkam jum aa’ nam mu aichdha’ gui’ nam bhan tu tan nam jum daasa’ bɨnkam foto gio ba’ gu 
firma mu ja’k jimda’ buiñor gu Secretaría Ejecutiva bhai’ kam Instituto Electoral y de Participación Ciudadada del 
Estado de Durango (Gok mi jiim na mi’p tu’i’ www.iepcdurango.mx), dhi’ jum aa’ na mi pirmaaru’ gui’ na jaroi’ mi’ 
bap tui’dhi’ gio ba’ bɨnkam gu u’uan na bhai’ jum aa’ MAAKOB TA’M dhi’ñi na bhaan tum bai’ñ.
Gui’ nam jum daasa’ gio nam mu tu makia’ gu u’uan gui’ nam aa’ PDF ta’m, mu tum jotsa’ internet ta’m mi’ na 
pai’ gu correo reclutamiento@iepcdurango.mx. Mɨkkat ba’, gu Dirección de Organización Electoral jix bhaai’ ka’ 
na mu tu tañia’ nam maaxik bhammɨ ja aichdha’ gu u’uan nam bhaan tɨgia’ no’m jir dhi’ gu u’uan na ya’ bam aa’.
JIXUM MA’N. Na ba’ bhaan pui’ tum duñia’, dhi’ na ya’ bhaan tum bai’ñ nai’ tum mattuda’ bhai’ internet ta’m, gu 
redes sociales na jir dhi’ ga’n gu Instituto, bhai’ ja’p maaxik, mija’p nam jax jir municipios piam distritos bhai’ kam 
Estado mija’p na pai’ na jax jix bhaai’ka’ nam tu juana’. Gio pui’ up, mija’p na pai’ tum mamtuxi’ñ, nam pai’ ja’p 
maap jup tui’ka’ gu ja’tkam, comunidades, na pai’ gu ja’tkam o’dam gio jai’ o’dam gio gui’ nam puchu’m kam tu 
da’ñchu’nda’ ya’ kam, gio ba’ pui’ up, na pai’ tum mattu’n na tu’ jax jum buada’ ya’ mia’n.
JIXUM GOOK. Na pai’dhuk tu daaxix nam nai’ tu mattuda’ dhi’ na bhaan tum bai’ñ dhi’ 22 bhaan gu agosto dɨr 
mu 01 bhaan gu septiembre jugɨt 2023 bhan gu oidha’, gio nam pai’dhuk tu daaxidha’ gui’ nam jix chu juanak pui’ 
tum duñia’ 28 dɨr gu agosto mummu 01 bhaan gu septiembre juugɨt 2023 bhaan gu oidha’.

NA PAI’
CORREO ELECTRÓNICO NA PAI’ MU 

TUM JOTSA’
NA PAI’DHUK TUM MATTUDA’

NA PAI’DHUK MU TUM AICHDHA’ 
GUI’ NA BHAAN TUM TAN

Instituto Electoral 
y de Participación 
Ciudadana del Es-
tado de Durango.

reclutamiento@iepcdurango.mx
Mi’dhɨr 22 bhaan gu 
agosto mu 01 jugɨt 

2023 bhaan gu oidha’.

Mi’dhɨr 28 bhan gu agosto 
mu 01 jugɨt 2023 bhaan 

gu oidha’.

Chamtu’ jax mas jum dukam kɨ’n jam ka ja recibiiru’ gui’ nam bhan tu tan nam ja daasa’ no’ bam ai na pai’dhuk 
tu daaxix na mum aichdha’.
JIXUM BAIK. Nam mi’ ba jimda’ nam pai’ ba ja aaga’ na jaroi’ na ya’m aa’ dhi’ na bhaan tum bai’ñ jir pui’ñi 
kai’ñkam na ja a’nda’ gu ja’tkam nam jaroi’ mi bapkia’ gui’ ka’m na tu’ ka’m tu juana’:

No. CONSEJO MUNICIPAL PUESTO VACANTE
1 Durango Consejería Propietaria
2 Durango Consejería Suplente
3 Durango Consejería Suplente
4 Durango Consejería Suplente
5 Guadalupe Victoria Consejería Propietaria
6 Guadalupe Victoria Consejería Suplente
7 Guadalupe Victoria Consejería Suplente
8 Mapimí Secretaría
9 Gómez Palacio Presidencia

10 Gómez Palacio Secretaría
11 Gómez Palacio Consejería Propietaria
12 Gómez Palacio Consejería Suplente

Gu ja’tkam korian kam no’ jix aa’ na participaaru’ bhaan gu gok na bam aajim na tum bhotaaru’ ya’ mia’n mi’ na pai’ jix bhaai’ nam tu juana’ bhaan gu Presidencia, Consejerías 
gio/piam suplentes gio Secretarías mi’ kam Consejos Municipales Electorales Korian kam, Guadalup evIctoria, Mapimí, Gómez Palacio, Lerdo, Cuencamé gio Pueblo Nuevo 
bhai’ kam Instituto Electoral y de Participación Ciudadana Korian kam, bhaan na jax dhi’ñi:  TUM BAI’Ñ

Gu Instituto Electoral y de Participación Ciudadana del Estado de Durango, bhaan jim siispat na jax chu daaxix mi’ ka’m artículos 42, párrafo baik, base V, mi’ na pai’ jix chu bhaai’ C gio 116, párrafo gok, base IV, incisos 
a), b) gio c) mi’ kam na pai’ gu Constitución Política de los Estados Unidos Mexicanos; artículo 98, numerales 1 gio 2, 99, numeral 1, mi’ kam na pai’ gu Ley General de Instituciones y Procedimientos Electorales; artículo 
57, fracción IV, 63, párrafo jixum ma’n, 130, párrafo gok gio 138 mi’ kam na pai’ gu Constitución Política del Estado Libre y Soberano de Durango; artículo 88, numeral 1, fracciones III, IV gio VII, 89, numeral 1, fracción IX 
gio XI, 104, 106 gio 107 mi’ kam na pai’ gu Ley de Instituciones gio Procedimientos Electorales para el Estado de Durango; artículo 9, numeral 3, 19, numeral 1, inciso a), 20, 21, 22 gio 23 mi’ kam na pai’ gu Reglamento 
de Elecciones del Instituto Nacional Electoral; gio pui’ up na jax chu daaxix na tu’ duñia’ bhaan gu artículos 5 dɨr mummu jugɨt 18 bhaan na jax chu Daaxix nam ja’k tu umuagi’ñ, nam mi tu da’nsa’ gio nam mai’ ja jootus 
gu ja’tkam mi’dhɨr na pai’ gu Presidencias, Secretarías gio Consejerías mi’ na pai’ gu Consejos Municipales Electorales bhai’ kam Instituto Electoral y de Participación Ciudadana del Estado de Durango, 11 bhaan gu 
Reglamento Interior bhai’ kam Instituto Electoral y de Participación Ciudadana gio gu artículos 5 gio 6 bhaan gu Reglamento de los Consejos Municipales Electorales del Instituto Electoral y de Participación Ciudadana.


